[bookmark: _GoBack]Ամփոփաթերթ
«ԲԺՇԿԱԿԱՆ ՍԱՐՔԱՎՈՐՈՒՄՆԵՐԻ ԵՎ ԳՈՐԾԻՔՆԵՐԻ ԿԵՆՏՐՈՆԱՑՎԱԾ ԿԱՐԳՈՎ ՁԵՌՔԲԵՐՄԱՆ ՈՒ ԲԱՇԽՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Ֆինանսների նախարարություն
	02.08.2022թ.

	
	N 01/26/11261-2022

	1. Ուսումնասիրելով 09/06/2022թ. թիվ ԱԱ/06.1/5558-2022 գրությամբ ներկայացված ՀՀ կառավարության որոշման նախագիծը, հայտնում ենք, որ հիմնավորված և բացահայտված չէ կարգի  ընդունման անհրաժեշտությունը և ներկայումս նշված ոլորտում իրականացվող գործընթացների վրա դրա հաստատման պարագայում ազդեցության և արդյունավետության գնահատականը: 
2. Միաժամանակ անհրաժեշտ ենք համարում ինչպես նախագծում, այնպես էլ դրա ընդունումը հիմնավորող փաստաթղթերում բացահայտել նաև, թե ինչ կարգի կենտրոնացման մասին է գնում խոսքը՝ ընթացակարգերի կազմակերպման, թե ինչպես ընթացակարգերի, այնպես էլ բյուջեների, հաշվի առնելով նաև, որ ՀՀ կառավարության 04/05/2017թ. N 526-Ն որոշմամբ հաստատված կարգի 15-րդ գլխով սահմանված կարգավորումները վերաբերում են միայն ընթացակարգերի կենտրոնացված կազմակերպմանը՝ բնութագրերի կազմումը, պայմանագրերի կառավարումը և վճարումների կատարումը թողնելով կազմակերպության իրավասությանը: Ավելին, ըստ հիշյալ կարգավորումների, նման եղանակով ընթացակարգերը կարող են կազմակերպվել միայն տվյալ կազմակերպության  ընդհանուր կառավարումն իրականացնող լիազորված մարմինները:
	     1. Չի ընդունվել: Բժշկական սարքավորումների և գործիքների կենտրոնացված կարգով ձեռքբերման ու բաշխման կարգի ընդունումը ՀՀ վարչապետի 2020 թվականի հուլիսի 28 N 859-Ա որոշմամբ հաստատված Հավելվածի 22-րդ կետում նշված միջոցառում է:
 
2. Չի ընդունվել: ՀՀ կառավարության 04/05/2017թ. N 526-Ն որոշմամբ հաստատված կարգի 15-րդ գլխով սահմանված կարգավորումները վերաբերվում են միայն պետական և համայնքային ոչ առևտրային կազմակերպությունների համար վերջիններիս կառավարումն իրականացնող լիազորված մարմինների կողմից իրենց իսկ բյուջեի և գնումների պլանի համաձայն իրականացվող գնումներին՝ բնութագրերի կազմումը, պայմանագրերի կառավարումը և վճարումների կատարումը թողնելով կազմակերպության իրավասությանը: 
Իսկ ներկայացրած նախագծով ձեռքբերումն իրականացնում է Առողջապահության նախարարությունը ՀՀ պետական բյուջեի «Առողջապահություն» բաժնի բյուջետային միջոցառումների շրջանակներում ցանկացած կազմակերպական-իրավական ձև ունեցող առողջապահական կազմակերպության համար, Առողջապահության նախարարության գնումների պլանի համաձայն, իրականացնելով թե գնման (այդ թվում` բնութագրերի կազմում, պայմանագրերի կառավարում և վճարումների կատարում) և թե բաշխման ընթացակարգերն ամբողջությամբ: Առաջարկվող կարգավորումն  այլընտրանքային ձևով փոխլրացնում է ՀՀ կառավարության 04/05/2017թ. N 526-Ն որոշմամբ հաստատված կարգի 15-րդ գլխով սահմանված կարգավորումները, տալով լրացուցիչ հնարավորություններ բարելավելու երկրի առողջապահության ոլորտի տեխնիկական հագեցվածությունը: 

	2.Երևանի քաղաքապետարան
	20.06.2022թ.

	
	N 01/37209-22

	1. Ձեր 09.06.2022 թվականի N ԱԱ/06.1/5558-2022 գրությամբ ներկայացված «Բժշկական սարքավորումների և գործիքների կենտրոնացված կարգով ձեռքբերման ու բաշխման կարգը հաստատելու մասին» ՀՀ կառավարության որոշման նախագծի վերաբերյալ հայտնում եմ, որ որոշմամբ հաստատված «Բժշկական սարքավորումների և գործիքների կենտրոնացված կարգով ձեռքբերման ու բաշխման» կարգի 4-րդ կետի 1-ին ենթակետը առաջացնում է թյուրըմբռնում, ուստի՝ առաջարկում եմ սահմանամերձ բառից հետո հանել ստորակետը, իսկ եթե խոսքը վերաբերվում է բոլոր մարզերին, ապա հանել «սահմանամերձ» բառը:
	     1. Առաջարկությունն ընդուվել է, նախագծում կատարվել է համապատասխան փոփոխություն` «սահմանամերձ» բառից հետո ստորակետը հանվել է:


	3. ՀՀ տարածքային կառավարման և ենթակառուցվածքների նախարարություն
	07.07.2022թ.

	
	N ԳՍ//17627-2022

	1. ՀՀ տարածքային կառավարման և ենթակառուցվածքների նախարարությունը «Բժշկական սարքավորումների և գործիքների կենտրոնացված կարգով ձեռքբերման ու բաշխման կարգը հաստատելու մասին» ՀՀ կառավարության որոշման նախագծի վերաբերյալ առաջարկություններ չունի։

	-

	4. ՀՀ արդարադատության նախարարություն
	15.08.2022թ.

	
	N 01/27.1/35663-2022

	Նախագծով հաստատվում է բժշկական սարքավորումների և գործիքների կենտրոնացված կարգով ձեռքբերման ու բաշխման կարգը: 
Նախագծին կից ներկայացված հիմնավորման համաձայն՝ առաջարկվող կարգավորումն այլընտրանքային ձևով փոխլրացնում է ՀՀ կառավարության 04/05/2017թ. N 526-Ն որոշմամբ հաստատված կարգի 15-րդ գլխով սահմանված կարգավորումները, տալով լրացուցիչ հնարավորություններ բարելավելու երկրի առողջապահության ոլորտի տեխնիկական հագեցվածությունը, ուստի ներկայացրած նախագիծը մշակվել է այդ օրենսդրական բացը լրացնելու նպատակով: 
Նախևառաջ, անդրադառնալով նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: 
Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի, բնույթի և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
Բացի այդ ներկայացված նախագիծը համապարփակ չի կարգավորում բժշկական սարքավորումների և գործիքների կենտրոնացված կարգով ձեռքբերումն ու բաշխումը:
Նախագծի հավելվածի 4-րդ կետում պարզապես սահմանվում են բժշկական սարքավորումների բաշխման առաջնահերթությունները, իսկ 5-րդ կետում նշվում է, որ բժշկական սարքավորումների ձեռքբերման և բաշխման անհրաժեշտության վերաբերյալ կազմվում է առաջարկություն: Մինչդեռ, ներկայացված կարգում հստակ չի սահմանվում, թե ում կողմից է կազմվում և ում է ներկայացվում առաջարկությունը, ինչ կարգով, ով է որոշում կայացնում սարքավորումների բաշխման վերաբերյալ, որ դեպքում է առաջարկությունը մերժվում, ինչ հիմքով:
Միևնույն ժամանակ, կարգում բացակայում է նաև ձեռքբերման կարգի վերաբերյալ համապատասխան դրույթներ և հավելվածի 3-րդ կետով պարզապես սահմանվում է, որ բժշկական սարքավորումների ձեռքբերումն իրականացվում է Հայաստանի Հանրապետության առողջապահության նախարարության կողմից` գնումների մասին Հայաստանի Հանրապետության օրենսդրությամբ սահմանված կարգով: Ուստի այս առումով ևս անհասկանալի է, թե ինչ օրենսդրական բացի մասին է խոսքը և սույն կարգի որ դրույթով է լրացվում վերոնշյալ բացը:
Ելնելով վերոգրյալից գտնում ենք, որ վերոնշյալ դիտարկումների համատեքստում նախագիծն անհրաժեշտ է վերանայել և խմբագրել:

	     1. Բժշկական սարքավորումների և գործիքների կենտրոնացված կարգով ձեռքբերման ու բաշխման կարգի ընդունումը ՀՀ վարչապետի 2020 թվականի հուլիսի 28 N 859-Ա որոշմամբ հաստատված Հավելվածի 22-րդ կետով պահանջվող միջոցառում է:
2. Ընդունվել է: Հիմնավորման մեջ ավելացվել են ընթացիկ իրավիճակի նկարագրությունը, քաղաքականության և կարգավորման նպատակի մասին դրույթները` Ներկայում կենտրոնացված կարգով բժշկական սարքերի ձեռքբերում չի իրականացվում: Առաջարկվող կարգավորումն այլընտրանքային ձևով լրացուցիչ հնարավորություն է տալիս առողջապահության ոլորտը համակարգող պետական մարմնին կենտրոնացված կարգով իրականացնել տեխնիկական հագեցվածության համապարփակ քաղաքականություն:
3. Ընդունվել է: Նախագծի Հավելվածում 4-րդ կետի 3-րդ ենթակետում լրացվել է թե ում են ներկայացվում գրավոր առաջարկությունները` «3) Հայաստանի Հանրապետության մարզպետների, Երևանի քաղաքապետի, բժշկական կազմակերպությունների (անկախ սեփականության ձևից) տնօրենների Հայաստանի Հանրապետության առողջապահության նախարարություն ուղղված գրավոր հիմնավորված առաջարկությունների հիման վրա»:
4. Ընդունվել է: Նախագծի Հավելվածի 5-րդ կետում լրացվել է թե ում որոշումներով են  հաստատվում բժշկական սարքավորումների, դրանց ձեռքբերման և բաշխման ցանկը (ըստ բժշկական կազմակերպությունների)`  
«5. Բժշկական սարքավորումների, դրանց ձեռքբերման և բաշխման ցանկը (ըստ բժշկական կազմակերպությունների) հաստատվում են Հայաստանի Հանրապետության առողջապահության նախարարի հրամանով, անհրաժեշտության դեպքում` Հայաստանի Հանրապետության կառավարության որոշումով, որտեղ նշվում է հատկացման իրավական ձևը և ժամկետը: Բժշկական սարքավորումները հանձնվում են բժշկական կազմակերպություններին`  Հայաստանի Հանրապետության առողջապահության նախարարության և տվյալ բժշկական կազմակերպության միջև պայմանագիր կնքելու միջոցով: Բաշխման գործընթացում հիմք է ընդունվում տվյալ բժշկական կազմակերպությունում համանման բժշկական սարքավորման առկայությունը:»:
  
4. Նախագծով առաջարկվող գնման ընթացակարգի կիրառման դեպքում հնարավոր է նաև ֆինանսական միջոցների խնայողություն, հաշվի առնելով մեկ գնման ընթացակարգով սարքերի առավել շատ քանակների ձեռքբերումը: Նախագծի ընդունումը լրացուցիչ հնարավորություն կընձեռնի բարելավելու երկրի առողջապահության ոլորտի տեխնիկական հագեցվածությունը:

	5. ՀՀ վարչապետի աշխատակազմ
	05.09.2022թ.

	
	N 02/11.9/30422-2022

	Իրավաբական վարչություն
 Նախագիծը ներկայացվել է ի կատարումն «Բնակչության բժշկական օգնության և սպասարկման մասին» օրենքի 44-րդ հոդվածի 2-րդ մասի (որով նախատեսվում է, որ (…) բժշկական սարքավորումների և գործիքների կենտրոնացված կարգով ձեռքբերման ու բաշխման կարգը, (…) հաստատում է Կառավարությունը), սակայն նախագծով, ըստ էության, չի բացահայտվում, թե ինչ է իրենից ներկայացնում բժշկական սարքավորումների և գործիքների կենտրոնացված կարգով ձեռքբերումը, ինչ վերաբերում է բաշխման կարգին, ապա դրա կարգավորման առարկան հիմնականում հանգում է նրան, որ ՀՀ առողջապահության նախարարը լիազորվում է հաստատելու բժշկական սարքավորումների  բաշխման ցանկը՝ ըստ սահմանված առաջնահերթությունների և համապատասխան պայմանագրերի հիման վրա, ուստիև՝ բաշխման կարգը նույնպես համարում ենք թերի:

















Կարգավորման ազդեցության գնահատման վարչություն
1. Համաձայն Նախագծի Հավելվածի 2-րդ կետի՝ բժշկական սարքավորումների և գործիքների կենտրոնացված կարգով ձեռքբերումը` բժշկական կազմակերպությունների (անկախ դրանց կազմակերպական-իրավական և սեփականության ձևից) միջև բաշխման նպատակով, պետական բյուջեի հաշվին բժշկական սարքավորումների և գործիքների գնումն է:
Սակայն անհասկանալի է պետական բյուջեի միջոցների հաշվին մասնավոր բժշկական կազմակերպությունների համար բժշկական սարքավորումների և գործիքների ձեռքբերման նպատակահարմարությունը:
2. Համաձայն Նախագծի Հավելվածի 2-րդ կետի՝ բժշկական սարքավորումների և գործիքների գնումը ՀՀ առողջապահության նախարարությունն իրականացնում է համաձայն իր գնումների պլանի:
Սակայն Նախագիծը չի կարգավորում գնումների պլանում բժշկական սարքավորումների և գործիքների ներառման գործընթացը, սահմանված չեն ՀՀ առողջապահության նախարարության կողմից բժշկական կազմակերպությունների կարիքների գնահատման կամ բժշկական կազմակերպությունների կողմից իրենց կարիքների համար բժշկական սարքավորումներ և գործիքների ձեռքբերման հայտերի (հիմնավորումների) ներկայացման ընթացակարգեր:
3. Նախագծով հստակ սահմանված չէ նաև բժշկական սարքավորումների և գործիքների բաշխման ընթացակարգը, միայն Նախագծի Հավելվածի 4-րդ կետում թվարկվում  են բժշկական սարքավորումների բաշխման առաջնահերթությունները, սակայն պարզ չէ, թե ինչպես են կիրառվելու թվարկված երեք առաջնահերթությունները, օրինակ ըստ հերթականության, թե դրանք հավասար պայմաններ են, թե այլ, իսկ 3-րդ առաջնահերթությունն իրենից ներկայացնում է ուղղակի դիմում: Ուստի Նախագծում բաշխման հստակ ընթացակարգերի բացակայությունը ռիսկային է:

4.   Համաձայն Նախագծի հիմնավորման՝ ներկայում կենտրոնացված կարգով բժշկական սարքերի ձեռքբերում չի իրականացվում: 
Սակայն ներկայացված չէ անհրաժեշտ բժշկական սարքավորումների և գործիքների կարիքների գնահատման վերաբերյալ վերլուծություն, դրանք կենտրոնացված կարգով ձեռքբերման դեպքում նախատեսվող խնայողության վերաբերյալ հաշվարկներ, ինչպես նաև   պարզ չէ, թե ինչ պատճառով դրանց կենտրոնացված կարգով ձեռքբերում չի իրականացվել, հաշվի առնելով, որ գործում են ՀՀ կառավարության 04.05.2017թ. N 526-Ն որոշմամբ հաստատված կարգի 15-րդ գլխով սահմանված կարգավորումները (պետական և համայնքային ոչ առևտրային կազմակերպությունների կարիքների համար կենտրոնացված կարգով գնման գործընթացի կազմակերպումը): 
Ուստի անհասկանալի է, թե ներկայումս ինչ խնդիր կա և Նախագծի ընդունման արդյունքում ինչպես է այն լուծվելու:









Փոխվարչապետ Մ. Գրիգորյանի գրասենյակ
Ներկայացված նախագծով պարզ չէ, թե ինչպիսի կենտրոնացված կարգավորումների մասին է խոսքը գնում, մասնավորապես. Կենտրոնացված կարգով են կատարվելու գնման ընթացակարգերը թե կենտրոնացվելու են ՀՀ ԱՆ և բժշկական հաստատությունների՝ Բժշկական սարքավորումների և գործիքների համար նախատեսված բյուջեները: Մասնավորապես` ներկայումս Բժշկական հաստատությունները հանդիսանում են առանձին իրավաբանական կազմակերպություններ՝ տարբեր կազմակերպաիրավական կառուցվածքով՝ այդ թվում ամբողջությամբ մասնավոր: Առկա են մասնավոր բազմաթիվ բժշկական կազմակերպություններ, որոնք իրականացնում են ինչպես վճարովի ծառայություններ, այնպես էլ ստանում են պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների դիմաց պետական բյուջետային ֆինանսավորում՝ ըստ դեպքի, ըստ համապատասխան շահառուների և ըստ համապատասխան ծառայության համար սահմանված գների (ՀՀ առողջապահության նախարարի համապատասխան հրամաններով սահմանվող): Ընդ որում ՝ ՀՀ ԱՆ հետ կնքվող այդ պայմանագրերը հանդիսանում են գնման պայմանագրեր՝ ծառայությունների մատուցման դիմաց:  Պետական մասնակցությամբ ՓԲԸ-ների, կամ այլ պետական առողջապահական կազմակերպությունների մասով պետության պարտավորությունն է վերջիններիս սարք-սարքավորումներով հագեցվածության ապահովումը, սակայն անհասկանալի է թե ինչու պետությունը պետք է մասնավոր հիվանդանոցներին ապահովի սարք-սարքավորումներով և ինչ միջոցների հաշվին: Առաջարկում եմ քննարկել կարգի ընդունման դեպքում՝ նաև իրագործման մեխանիզմները:


Փոխվարչապետ Համբարձում Մաթևոսյանի գրասենյակ

Նախագիծը վերանայման անհրաժեշտություն ունի, հաշվի առնելով, որ կից ներկայացված հիմնավորմամբ հնարավոր չէ լիարժեք գնահատել ներկայացված նախագծի արդյունավետությունը:
	
Ընդունվել է մասամբ: 
Բժշկական սարքավորումների և գործիքների կենտրոնացված կարգով ձեռքբերման սահմանումը տրված է Նախագծի Հավելվածով հաստատվող կարգի 2-րդ կետով, այն է` «բժշկական սարքավորումների և գործիքների կենտրոնացված կարգով ձեռքբերումը` բժշկական կազմակերպությունների (անկախ դրանց կազմակերպական-իրավական և սեփականության ձևից) միջև բաշխման նպատակով, բնակչության առողջության պահպանման և բարելավման ծրագրերի շրջանակում պետական բյուջեի «Առողջապահություն» բաժնի համապատասխան միջոցառումների հատկացումների հաշվին Հայաստանի Հանրապետության առողջապահության նախարարության գնումների պլանի համաձայն բժշկական սարքավորումների և գործիքների գնումն է:»:
Բաշխման մասով Նախագծի Հավելվածով հաստատվող կարգը խմբագրվել է: Առաջարկվող կարգավորմամբ սարքերի բաշխումն իրականացվում է ՀՀ առողջապահության նախարարի հրամանով: Բժշկական կազմակերպությունները ընտրվում են երեք առաջնահերթություններով, ըստ հերթականության: Սարքերը ընտրված կազմակերպություններին հատկացվում են Առողջապահության նախարարության և տվյալ կազմակերպության միջև` սեփականության, անհատույց և անժամկետ օգտագործման, անհատույց և ժամանակավոր օգտագործման կամ  վարձակալության իրավունքով կնքվող  պայմանագրերի հիման վրա (պետության սեփականության իրավունքի պահպանմամբ):  
 


Ընդունվել է
 

















2.Նախագծի Հավելվածի կարգի 3-րդ կետի համաձայն, բժշկական սարքավորումների ձեռքբերումն իրականացվում է ՀՀ առողջապահության նախարարության կողմից` գնումների մասին ՀՀ օրենսդրությամբ սահմանված կարգով, որի մեջ մտնում է նաև նախարարության գնումների պլանում բժշկական սարքավորումների և գործիքների ցանկի ներառման գործընթացը: Կարգավորումը չի նախատեսում կազմակերպությունների կողմից սարքերի գնման գործընթացի համար գնման հայտի ներկայացում: 









3.Ընդունվել է: Բաշխման մասով Նախագծի Հավելվածով հաստատվող կարգը խմբագրվել է: Առաջարկվող կարգավորմամբ սարքերի բաշխումն իրականացվում է ՀՀ առողջապահության նախարարի հրամանով: Բժշկական կազմակերպությունները ընտրվում են երեք առաջնահերթություններով, ըստ հերթականության: Սարքերը ընտրված կազմակերպություններին հատկացվում են Առողջապահության նախարարության և տվյալ կազմակերպության միջև` սեփականության, անհատույց և անժամկետ օգտագործման, անհատույց և ժամանակավոր օգտագործման կամ  վարձակալության իրավունքով կնքվող  պայմանագրերի հիման վրա (պետության սեփականության իրավունքի պահպանմամբ):  


  4.Չի ընդունվել: Բժշկական սարքավորումների և գործիքների կարիքների գնահատման վերաբերյալ վերլուծությունն իրականացնում է Առողջապահության նախարարությունը իր գործառույթների իրականացման շրջանակում: 
     ՀՀ կառավարության 04/05/2017թ. N 526-Ն որոշմամբ հաստատված կարգի 15-րդ գլխով սահմանված կարգավորումները վերաբերվում են միայն պետական և համայնքային ոչ առևտրային կազմակերպությունների համար վերջիններիս կառավարումն իրականացնող լիազորված մարմինների կողմից իրենց իսկ բյուջեի և գնումների պլանի համաձայն իրականացվող գնումներին՝ բնութագրերի կազմումը, պայմանագրերի կառավարումը և վճարումների կատարումը թողնելով կազմակերպության իրավասությանը: 
Իսկ Նախագծով բժշկական սարքավորումների և գործիքների ձեռքբերումն իրականացնում է Առողջապահության նախարարությունը ՀՀ պետական բյուջեի «Առողջապահություն» բաժնի բյուջետային միջոցառումների շրջանակներում ցանկացած կազմակերպաիրավական ձև ունեցող բժշկական կազմակերպության համար, Առողջապահության նախարարության գնումների պլանի համաձայն, իրականացնելով թե գնման (այդ թվում` բնութագրերի կազմում, պայմանագրերի կառավարում և վճարումների կատարում) և թե բաշխման ընթացակարգերն ամբողջությամբ: Առաջարկվող կարգավորումն  այլընտրանքային ձևով փոխլրացնում է ՀՀ կառավարության 04.05.2017թ. N 526-Ն որոշմամբ հաստատված կարգի 15-րդ գլխով սահմանված կարգավորումները, տալով լրացուցիչ հնարավորություններ բարելավելու երկրի առողջապահության ոլորտի տեխնիկական հագեցվածությունը:

Ընդունվել է մասամբ:
Առողջապահության նախարարության և բժշկական կազմակերպությունների բյուջեների կենտրոնացում չի լինելու: Առողջապահության նախարարության բյուջեի շրջանակում իրականացվելու է բժշկական սարքավորումների և գործիքների գնման գործընթաց ՀՀ գնումների օրենսդրությանը համապատասխան:
Ինչ վերաբերվում է մասնավոր կազմակերպություններին բժշկական սարքավորումների և գործիքների հատկացմանը` ապա այն իրականացվելու է միան արտակարգ իրավիճակի, արտակարգ կամ ռազմական դրության ժամանակ` ըստ անհրաժեշտության:
































Չի ընդունվում:
Կից ներկայացրած հիմնավորմամբ  արդյունավետությունը կայանում է կենտրոնացված գնումների արդյունքում քանակի հաշվին կանխատեսվող տնտեսումների մեջ, ինչպես նաև բժշկական սարքավորումների և գործիքների կարիքների գնահատման վերաբերյալ վերլուծությունն իրականացնում է Առողջապահության նախարարությունը իր գործառույթների և քաղաքականության իրականացման շրջանակում: 
 



